
1. INTRODUCIÓN 

Contamos cunha biblioteca activa e dinámica, como instrumento fundamental para o 

desenvolvemento do programa de promoción da lectura,  como centro de referencia de 

recursos da lectura, da información e da aprendizaxe e tamén, como punto de encontro entre 

alumnado, profesorado e familias que facilita a comunicación, a creatividade, as aprendizaxes 

e o traballo colaborativo, ademais de estimular os intercambios culturais no centro. 

Somos un centro inmerso no Plan de Mellora de Bibliotecas Escolares (Centro 

PLAMBE_6 Convocatoria 2010/11) e recibimos unha asignación da Consellería de Educación 

para fondos documentais. 

2. ANÁLISE DO CONTEXTO 

O CEIP Serra-Vincios é un Centro escolar de titularidade pública (Consellería de 

Educación e Ordenación Universitaria da Xunta de Galicia) cunha media de 170 alumnos por 

curso. 

Está situado na parroquia de Santa Mariña de Vincios (Gondomar), e conta con 2.159 

habitantes (datos de 2022) repartidos en 15  entidades de poboación. 

O noso é o único Centro Educativo co que conta a parroquia. O alumnado de 

Educación Secundaria Obrigatoria (E.S.O.) ten que desprazarse a Gondomar para proseguir 

cos seus estudos obrigatorios. O Concello conta cunha Biblioteca Municipal situada en 

Gondomar, a cinco quilómetros do Centro Educativo. 

  O Centro Cultural da parroquia, organiza actividades variadas para todas as idades 

(baile, pandeiretas, actividades deportivas...) e xestiona tamén a Comunidade de Montes, 

Rondalla, as Comparsas de Entroido, etc. Tamén dispón dunha biblioteca, pero cun número 

escaso de fondos e pouco axeitados á idade e ás necesidades do noso alumnado. 

Estas circunstancias, fan da nosa B.E. un lugar de acceso fundamental  a unha oferta 

máis ampla de fondos diversos que fomentarán a creación de hábitos lectores, tanto para o 

noso alumnado como para o resto de membros da Comunidade Educativa.  

Dende hai varios cursos, a B.E. converteuse no eixe central de múltiples actividades e 

proxectos encamiñados a estimular o hábito lector, o manexo de información e a 

creatividade.  Alumnado e profesorado fan uso dela como recurso de uso cotiá,  asociado ao 

traballo que se fai diariamente nas aulas. Non obstante, débese seguir traballando na 

motivación, fomento de hábitos e competencia lectora co obxectivo de que o número de 

usuarios e de empréstitos sega a aumentar tal e como fixo nos últimos cursos. 

2.1. ORGANIZACIÓN E XESTIÓN. 

As liñas de actuación na organización do Equipo de Biblioteca céntranse en: 

 Manter a composición básica do Equipo de Biblioteca, que outorgará continuidade ao 

Plan. 

 Realizar reunións periódicas (unha ao mes e aquelas que se precisen a maiores). 

 Xestionar de forma centralizada as actividades e proxectos propostos. 

 Contar co apoio do Equipo de Axudantes (5º e 6º). 

 Celebrar reunións trimestrais coas coordinadoras do resto de Equipos do Centro. 

 Crear un equipo de Familias colaboradoras, especialmente no relacionado coa 

animación á lectura. Gustaríanos que se implicaran máis en actividades coma o Ciclo de 

Contacontos, entre outras. 

Con respecto á xestión e organización dos fondos e espazos: 

 Continuar o expurgo na sala principal para dar cabida a novas entradas. 

 Continuar co plan de adquisición de fondos, tendo presente os intereses e preferencias 

do alumnado e as achegas do profesorado. 

 Dar prioridade á adquisición de fondos relacionados coa temática anual (Proxecto 

Documental Integrado). 

 Colaborar co Departamento de Orientación na selección de fondos destinados á 

atención á diversidade. 

 Catalogar os novos fondos. 

 Facer os carnés dos novos usuarios (alumnado, profesorado e familias). 

 Continuar coa creación dun espazo onde o alumnado poida producir información 

audiovisual.  

 Dinamizar e promover os espazos relacionados co fomento da lectura e a competencia 

dixital (aula creativa, sala de biblioteca, etc.).  

 Retomar o Club de Lectura con 5º e 6º EP, que será de carácter voluntario. 

2.2. DINAMIZACIÓN E PROMOCIÓN DOS RECURSOS DA BIBLIOTECA, Á SÚA 

INTEGRACIÓN NO TRATAMENTO DO CURRÍCULO E A SÚA CONTRIBUCIÓN Á 

ALFABETIZACIÓN MÚLTIPLE E AO DESENVOLVEMENTO DAS COMPETENCIAS 

BÁSICAS DO ALUMNADO. 

 Promover os fondos e as actividades a través do blog (http://librincios.blogspot.com/), 

de presentacións, da revista escolar, dos andeis de novidades, das Bibliotecas de Aula, 

de recunchos temáticos (Proxecto Anual, Samaín, Nadal, Paz, Poesía)... 

  Continuar coas Caixas Viaxeiras (actividade denominada Ti elixes! no P.L.C.), coas que 

apoiamos o traballo dos centros de interese do currículo e o desenvolvemento do 

proxectos documentais de aula. 

 Recompilar os materiais e as actividades que realizan as aulas sobre as lecturas do 

Itinerario Lector co fin de crear un banco de recursos sobre esas lecturas.  

 Continuar elaborando, xunto co Equipo de TIC, listas de recursos electrónicos 

dispoñibles na rede e materiais de produción propia co obxectivo de traballar a 

competencia dixital. 

 Apoiar a todo o profesorado no desenvolvemento dos proxectos documentais das aulas. 

A Biblioteca pretende impulsar metodoloxías adaptadas as novas situacións que están a 

xurdir e que de forma directa afectan as decisións pedagóxicas que se deben tomar para 

afrontar os cambios que, como parte activa da sociedade, debemos ter moi presentes. 

 Potenciar a participación do profesorado e do alumnado na dinamización dos blogs. 

 Colaborar co Departamento de Orientación na difusión de material informativo para as 

familias do Centro (técnicas de estudio, resolución de conflitos, chegada de novos 

irmáns...). 

 Manter á disposición de quen o precise, ferramentas diversas como un apoio as 

diferentes actividades, naqueles momentos nos que se considere. 

2.3. FORMACIÓN DE USUARIOS E ADQUISICIÓN DA COMPETENCIA INFORMACIONAL. 

 Levar a cabo o plan de formación de usuarios e educación documental para alumnado e 

mestres, tanto para os que xa están no centro como para as novas incorporacións, e 

aquel profesorado que así o solicite. Farase entre os meses de setembro e outubro a 

cargo dos membros do EDBE e dous sesións ao trimestre da man das titoras e titores. 

 Planificar outra Formación, desta volta para os Axudantes de Biblioteca, tamén ao longo 

dos meses de setembro e outubro. 

 Colaborar na creación dun repositorio de actividades de Competencia Dixital para uso 

dos docentes e do alumnado. 

 Propoñer novos retos que promovan a Competencia Dixital (Atopa a Resposta, 

plantexamento de retos...). 

 Facer un plan de formación para o profesorado en relación cos Lectores Electrónicos 

(pautas de emprego, administración dos mesmos, etc.) de cara a dinamizar o seu uso 

entre o alumnado. 

2.4.  FOMENTO DA LECTURA E DESENVOLVEMENTO DO PROXECTO LECTOR DE 

CENTRO. 

 Continuar coas actividades de mellor acollida do curso e especialmente encamiñadas a 

fomento e promoción da lectura e competencia dixital: Mochilas e Libros Viaxeiros, 

Contacontos, Apadriñamentos Lectores, Itinerario Lector, Semana do Libro, Semana da 

Poesía, Recomendacións Lectoras, Maletas cheas de…, Ti Elixes, Formación de 

Usuarios, Club de Lectura, Concursos e/ou Certame, Hora de Ler,  Proxecto 

Documental, e todas aquelas que poidan xurdir a maiores. 

 Proseguir coa organización de encontros con autores ou ilustradores, na medida que o 

noso orzamento o permita, así como tamén diversos eventos culturais sempre que sexa 

posible. 

 Afianzar a creación dun espazo lector no patio na hora do recreo (Libros ao Patio). 

 Seguir potenciando o uso da plataforma de empréstitos dixitais E-ELBE.2, entre familias 

e alumnado. 

 Continuar coas convocatorias dos Certames Literarios, programando un ao trimestre e 

relacionados coa linguaxe escrita, oral e artística, potenciando e facilitando as diferentes 

posibilidades de soporte na súa execución e presentación. 

 Organizar obradoiros de creación literaria. 

 Fomentar os diferentes tipos de lectura na Hora de Ler, dándolle protagonismo á prensa, 

poesía, banda deseñada, etc. nos tempos no que se conmemore no centro estes 

formatos literarios. 

 Continuar cos Empréstitos de Verán. 

 Ampliar o empréstito dos lectores electrónicos:  5º e 6º de Primaria. 

 Planificar obradoiros que fomenten a lectura de teatro e bandas deseñadas. 

 Conmemorar os días máis sinalados que aparecen recollidos no calendario escolar: Día 

da Muller, Día da Prensa, Día das Letras Galegas,  Día da Paz e a non Violencia, etc. 

 Adquirir ou ben acceder ao intercambio de fondos con outras bibliotecas, libros para o 

Club de Lectura relacionados, na medida do posible, con tema anual escollido para o 

Proxecto Documental, determinado a nivel Claustro para cada curso escolar. 

O EDBE considera importante deixar neste documento reflectidas as actividades que 

forman parte xa da vida da nosa B.E.,  e que tanto alumnado como profesorado teñen xa 

interiorizadas como propias do quefacer do noso Centro. 

 A  Aventura de Ler 

Esta actividade fai referencia a Inauguración da Biblioteca cada inicio de curso. Estará 

sempre  relacionada co Proxecto Integral Documental Integral que se decida traballar a 

nivel de Centro en cada curso escolar. 

 Hora de Ler 

Conforma un tempo diario de 20 minutos dedicado á lectura de lecer. Levarase a cabo 

ao remate do recreo, e 12:00 a 12:20. Fomentarase os diferentes tipos e modalidades 

de lectura. Nenos e nenas poderán escoller fondos da B.E., da Biblioteca de Aula ou 

libros e contos propios. 

 Itinerario Lector 

Fai referencia a un conxunto de lecturas, en galego e castelán, que os mestres e 

mestras consideran indispensable que o alumnado, ao remate da E.I. e E.P. deben 

coñecer. Cada curso, terá asignada a súa Caixa do I.L., que conterá un determinado 

número de exemplares dos libros e/ou contos escollidos. Os títulos seleccionados 

poderán ser cambiados cando así os responsables de cada nivel e o orzamento o 

permita. 

 Contacontos 

Un dos obxectivos da B.E. é espertar e fomentar no alumnado o gusto e o pracer pola 

lectura de calidade, así como tamén desenvolver unha autonomía crítica na elección 

das súas lecturas. Unha das maneiras con máis acollida e emotividade para potenciar o 

anterior son os Contacontos, tempo de agasallarnos e compartir  lecturas nun ambiente 

de compañeirismo e complicidade. Esta actividade terá, como mínimo,  unha frecuencia 

mensual. Celebrarase na Hora de Ler e estará a cargo dun mestre ou mestra, familias 

que desexen participar, e outros membros da Comunidade Educativa interesados en 

colaborar nesta proposta. 

 Mochilas e Libros Viaxeiros 

Actividade que busca implicar ás familias no proceso lector. Cada nivel terá a súa 

propia Mochila Viaxeira que incluirá: tres libros para o alumnado (en galego, castelán e 

inglés), un CD de música, un DVD, un xogo para toda a familia, un libro de 

manualidades, retos ou experimentos e o Libro Viaxeiro (caderno en branco, no que 

cada familia terá asignada unha páxina para crear unha composición literaria e/ou 

artística relacionada co Tema Anual escollido). Incluirase tamén un máximo de dous 

códigos QR que darán acceso ás familias a artigos e vídeos de interese para a crianza 

e educación dos seus fillos e fillas.  

As Mochilas Viaxeiras rotarán cunha frecuencia decidida pola titora ou titor de cada 

nivel, entre as familias da aula. 

 Recomendacións Lectoras 

A Biblioteca Escolar, en Nadal e ao remate do curso, publicará unhas guías de lectura 

que servirán de referencia ao alumnado e familias á hora de adquirir libros e contos. A 

experiencia dinos que, en ocasións, os pais non mercan máis libros porque non saben 

cales son os axeitados para os seus fillos e fillas. 

 Concursos e/ou Certames 

Cada avaliación, convocarase un concurso ou certame de carácter literario, sempre de 

carácter voluntario e vencellado  a unha conmemoración ou celebración escolar: 

Samaín, Nadal, Día Escolar de la No Violencia y la Paz, etc. Darase protagonismo á 

linguaxe oral, escrito e artístico, e promoverase o emprego de diferentes soportes e 

formatos. 

 Apadriñamentos Lectores 

Esta actividade ten por obxectivo non só potenciar e fomentar o proceso lector, senón 

tamén o de establecer e reforzar os vínculos afectivos entre o alumnado, a 

responsabilidade, a axuda, a convivencia, etc. Cada inicio de curso, os nenos de 3º, 4º 

5º e 6º de EP serán as madriñas e padriños dos cursos inferiores: 4º, 5º, 6º EI, 1º e 2º 

EP. No caso de 2º de E.P., serán os mestres e mestras especialistas os que asuman 

este apadriñamento. 

Entre as actividades que poderán compartir, citamos: contacontos, colaboración nas 

actividades propostas dende o EDBE ou ben dende outros equipos do centro, e todas 

aquelas programadas polas titorías dos grupos implicados. 

 Maletas cheas de... 

Dende o EDBE, lévase a cabo unha selección, para cada ciclo, de xéneros literarios 

máis específicos, principalmente poesía, pero tamén títulos sobre banda deseñada, 

teatro, etc. Esta escolma de títulos, facilitaranse aos ciclos nas datas relacionadas con 

cada xénero literario ou ben cando sexan solicitados polo profesorado interesado. 

 Conmemoración do Día Mundial da Poesía e o Día Internacional do Libro 

Chegado o momento, o Equipo de Biblioteca planificará cada unha destas 

conmemoracións tendo en conta tamén as aportacións doutros equipos e membros do 

Claustro. 

 Ti Elixes 

A Biblioteca do Centro debe servir como nexo de unión entre a Biblioteca e as aulas. 

Unha das actividades que favorece esta conexión, son as “Caixas do Ti Elixes”: cada 

mestre e mestra pode dispoñer de 30 títulos, escollidos entre libros de consulta, lectura 

recreativa, materia audiovisual, etc. Esta selección poderá ser cambiada por outra 

sempre que o mestre o considere, e estará baixo a súa responsabilidade durante ese 

tempo. 

 Actividades de Formación de Usuarios e Educación Documental 

O EDBE planificará actividades encamiñadas á Formación de Usurarios (para o 

alumnado e docentes). Serán programadas para o mes de outubro. Estarán adaptadas 

a cada nivel/ciclo e cada un deles terá outras dúas sesión por trimestre de formación de 

usuarios e educación documental cos titores e titoras. Todas estas actividades serán 

recollidas nun banco de recursos que estarán a disposición do profesorado en cursos 

vindeiros. 

 Proxectos Documentais Integrados 

Cada curso, elixirase un Tema Anual a partir do cal, as aulas traballarán en pequenos 

proxectos seleccionados polos titores en relación a dito proxecto principal. Estes, serán 

expostos ao resto de grupos e profesorado, coincidindo co final de cada trimestre. 

 Boletín de Librincios. Xornaliño 

Todos os niveis, ciclos e equipos, participarán na elaboración do “Xornaliño”, o xornal 

do noso centro. Tamén o EDBE fai a súa aportación facendo  un pequeno percorrido 

polas actividades e celebracións máis salientables  levadas a cabo dende a Biblioteca. 

Incluiranse tamén as Recomendacións Lectoras para o verán. É o EDLG o encargado 

de organizar e dirixir este Boletín que se  leva a cabo ao final o 3º trimestre. 

 Atopa a Resposta/Retos 

Cunha frecuencia mensual, exponse a cada ciclo unha pregunta, dúbida, curiosidade 

ou reto que os obrigará a mergullarse nos fondos da Biblioteca para dar coa resposta 

axeitada. Estas cuestións estarán adaptadas a cada ciclo. Puntualmente, exporanse  as 

solucións e os nomes/cursos que resolveron correctamente. 

 Club de Lectura 

Actividade destinada a 5º e 6º EP, que ten por obxectivo de compartir a lectura 

escollida polo EDBE e/ou mestre responsable da mesma. O club terá unha frecuencia 

mensual. O libro escollido dividirase en metas de lectura equilibradas e en cada 

xuntanza comentarase e debaterase sobre o lido hasta ese momento. A actividade será 

de carácter voluntario. 

3. OBXECTIVOS E INDICADORES DE LOGRO. 

 Traballar por acadar un nivel óptimo nas destrezas de lectura, contemplando a 

complementariedade entre os procesos lector, escritor e creativo. 

*Nenos e nenas son capaces de expresar ideas, puntos de vista, sentimentos e 

emocións propios e alleos empregando a linguaxe oral, escrita e creativa. 

 Fomentar a colaboración e coordinación entre os distintos niveis en todos os aspectos 

relacionados coa competencia lectora: estratexias de lectura, tipos de textos, códigos... 

*Existe coordinación e colaboración efectiva entre o profesorado titor e especialista dos 

distintos niveis na programación e posta en práctica das actividades programadas. 

 Utilizar a prensa escrita e os medios de comunicación como recursos valiosos para facer 

do noso alumnado lectores competentes e formados no uso crítico e ético da 

información. 

*O profesorado facilita aos seus grupos  recursos de tipoloxía diversa de prensa oral e 

escrita (xornais, webs, carteis informativos, podcast, programas de radio,  etc.). 

*Nenos e nenas fan lecturas críticas, establecendo diálogos e reflexións sobre as 

noticias lidas nos diversos soportes informativos que o profesorados lles facilita. 

 Promover a lectura de todo tipo de textos: poesía, teatro, banda deseñada, fotografía, 

etc. e en todo tipo de soportes. 

*O alumnado amosa curiosidade ante diferentes xéneros literarios tomando a iniciativa 

de collelos en préstamo da B.E. e verbalizando a súa opinión sobre eles. 

 Dar a coñecer a figura da autora ou autor homenaxeado no Día das Letras Galegas. 

*O profesorado programa actividades, proxectos, festival (a actividade central desta 

conmemoración)  co fin de achegar a figura do protagonista do Día das Letras Galegas e 

promocionar a cultura da nosa Comunidade. 

*Nenos e nenas participan activamente na organización do Festival das Letras Galegas 

manifesta interese e motivación por descubrir a figura do homenaxeado e amosar o 

resultado final da súa aportación a esta conmemoración de carácter cultural e literario. 

 Promover o uso dos espazos e dos recursos da Biblioteca de forma que contribúan,  en 

todas as áreas,  ao desenvolvemento da competencia dixital. 

*O Centro e o EDBE facilitan o acceso a todos os espazos interiores e exteriores coma 

unha extensión da Biblioteca e programa as actividades  posibilitando a saída e difusión 

das mesmas a todo o alumnado, potenciando así a promoción da lectura e dos 

proxectos levados a cabo ampliando as posibilidades de acción e investigación. 

 Elaborar materiais para o desenvolvemento da competencia dixital: titoriais, 

presentacións, dípticos informativos... 

*O EDBE, en colaboración con outros equipos e membros do Claustro, elabora e pon a 

disposición da Comunidade Educativa diversos materiais para promover a competencia 

dixital e a promoción de hábitos lectores. 

 Continuar traballando en Proxectos comúns, que permitan afondar a todo o alumnado 

nunha mesma temática e por en marcha Proxectos Documentais adaptados ás distintas 

idades e niveis.  

*O Claustro, trala posta en común, establece o Proxecto Documental Integrado a 

traballar ao longo do curso, e cada titor e titora programa en consecuencia o Proxecto, 

relacionado co principal, que o seu grupo levará a cabo. 

*O alumnado implícase a través da súa motivación, traballo e interese no Proxecto e 

participa activamente nos procesos de investigación e  desenvolvemento do mesmo. 

 Fomentar a creación de ambientes lectores axeitados para nenas e nenos, potenciando 

a implicación de toda a Comunidade Educativa na creación de hábitos lectores como 

unha actividade de lecer e goce, independentemente dos gustos, idade ou recursos 

económicos de cada quen. 

*O Equipo Docente facilita e promove a creación de espazos axeitados  no que o 

alumnado poida levar a cabo as súas lecturas asumindo tamén o seu papel como 

modelos para nenos e nenas. 

 Articular procedementos para detectar deficiencias no proceso lectoescritor,  co fin de 

deseñar medidas correctoras a tal efecto,  planificando e programando actividades 

pertinentes de recuperación e de mellora en colaboración co Departamento de 

Orientación. 

*O profesorado adopta medidas eficaces que anticipen e/ou detecten problemas no 

proceso  lectoescritor e colabora xunto co Departamento de Orientación na adopción de 

medidas específicas en cada caso. 

 Proseguir con Plan de Adquisición de fondos, de xeito que estes respondan as 

necesidades e intereses do centro,  buscando un equilibrio en canto a idiomas, idades 

do alumnado e tipos de libros (de lecer, consulta, etc.). 

*O EDBE, atendendo tamén ás achegas dos membros do Claustro e do alumnado 

(sempre que sexa posible), planifica a adquisición de fondos relacionados cos intereses 

e necesidades do alumnado e tamén coa temática do Proxecto Documental Integrado, 

dándolles a difusión necesaria para facelos visibles a toda a Comunidade. 

 Abrir todo o posible a Biblioteca Escolar á Comunidade Educativa. 

*O Centro e o EDLG programa  actividades diversas que posibiliten a participación das 

familias e resto da Comunidade Educativa na vida da Biblioteca, facilitando horarios e 

recursos. 

 Na medida do posible, colaborarase coa Biblioteca Municipal, CEFORE e outras 

Bibliotecas Escolares do Val Miñor, na posta en marcha de actividades conxuntas, 

solicitude de fondos en préstamo o intercambio dos mesmos na procura dun mellor 

funcionamento. 

*O EDLG  busca e programa  a colaboración e intercambio con outras institucións e 

bibliotecas co fin de enriquecer fondos, proxectos, actividades... propostas dende a nosa 

B.E., para o cal estarase atento dende o equipo a bases e tempos esixidos para ditas 

colaboracións. 

4. PROCEDIMENTOS DE SEGUIMENTO,  AVALIACIÓN E MODIFICACIÓN DO PLAN DE 
BIBLIOTECA. 

O Plan de Biblioteca concrétase no Plan Anual de Lectura e  nas Liñas de Actuación 

fundamentais,  onde están recollidos os obxectivos e actividades a traballar ao longo dun 

curso académico,  e que son avaliadas  no momento da súa celebración e ao remate do 

mesmo, na Memoria da Biblioteca Escolar. Estes dous documentos citados, serán o punto de 

partida para avaliar o Plan de Biblioteca. 

Outro documento fundamental para facer o seguimento e proceso de avaliación do 

presente Plan, serán as Liñas Prioritarias de Actuación, que son revisadas e avaliadas en 

cada curso escolar. 

Estes dous documentos permitirán que o proceso de seguimento e avaliación poida ser 

levada a cabo sobre datos moito máis concretos e cuantificables. 

Tamén serán empregados como referencia para este proceso, os índices de empréstitos 

e lecturas individuais e de aula, que son extraídos do Programa Meiga; a competencia 

literaria do alumnado á hora de elixir as súas lecturas, así como tamén para facer unha 

valoración razoada e coherente tendo en conta o nivel madurativo e capacidades do neno e 

nena; a participación e interese amosado polas actividades propostas e de carácter 

voluntario. 

Por outra banda, o profesorado e alumnado de 4º, 5º e 6º EP, cubrirán ao remate de 

cada curso unha enquisa elaborada polo EDBE, de xeito que recibamos un feed-back sobre 

as actividades levadas a cabo e o grao de cumprimento dos obxectivos propostos dende a 

perspectiva de mestres e nenos. Sempre que sexa posible, estas enquisas tamén serán 

cubertas, coa axuda dos mestres do equipo de biblioteca ou titores, o alumnado de 2º, 3º e 

4º EP.  Valoraranse aspectos como os que seguen: 

 Grao de consecución dos obxectivos. 

 Produción e calidade do traballo xerado. 

 Clima de traballo e metodoloxía empregada. 

 A efectividade e organización das actividades levadas a cabo. 

 Implicación da Comunidade Educativa. 

 Grao de utilización e validez dos recursos da Biblioteca Escolar. 

 Satisfacción do alumnado, do profesorado e das familias. 

 Propostas de modificación e mellora do Proxecto. 

O Plan de Biblioteca, que se concretará na PXA, estará en continuo proceso de revisión, 

polo que, valorando todos os aspectos anteriormente citados, levarase a cabo aquelas 

modificacións e melloras que o EDBE consideren oportunas. Cada remate de curso, 

elaborarase unha Memoria onde quedarán recollidas a avaliación, o resultado do traballo 

e actividades realizadas ao longo de cada curso e as propostas de mellora. 

